
BÁJKES STÁDAJ 
Marita Melhus ja Ann Ragnhild Broderstad

Tjoahkkájgæsos 
Uddni årru birrusij gávtses juohkka låhkåsis Vuona viesádijs stádajn ja tjoahkkebájkijn. 
Edna sáme aj stádajn årru. Vájku la nav, de la ienemus oasse sáme varresvuoda dutka-
mis dagádum stádaj ålggolin. Diehtovádne urbána sámij varresvuoda ja iellemdile birra le 
duogátjin guoradallamij «Fra bygd til by» (Bájkes stádaj).

«Fra bygd til by» la guovten oasen: akta registaranalijssa ja gatjálvissjiebmáguoradallam. 
Registaranalijssa tjadáduváj jagen 2011 aktisasjbarggon Senter for samisk helseforskning 
(Sáme varresvuodadutkama guovdásj, SSHF) ja Norsk institutt for by- og regionforskning 
(NIBR) gaskan. Ulmme lij gehtjadit gåktu 25 jahkebuolva 15-jagágij lidjin jåhtålam 23 sáme-
vuona rabdaguovlo suohkanijs. Ållessjattugin ienep gå juohkka goalmát sijás årrun muhtem 
stádan. Ienep nissuna (39 %) gå ålmmå (33 %) lidjin stádajda jåhtålam. Finnmárko 

fylkan lidjin suohkana gånnå lidjin sihke ienemus ja binnemus gudi stádajda jåhtålin, gånnå 
Kvalsundan ja Loppan lij alemus jåhtålibme ierit (50 %), madi sáme ieneplåhkosuohkana 
Kárásjjåhkå ja Guovddagæjnno lidjin suohkana gånnå binnemusá ierit jåhtålin (25 %). 

Gatjálvissjiebmáguoradallam tjadáduváj jagen 2014 vuona stádaj viesádij gaskan gudi 
lidjin bajássjaddam 23 sáme-dáttja rabdaguovlo suohkanijn. Sijá máná gudi lidjin badjel 18 
jagága aj gåhtjoduvvin oassálastátjit. Danen li guoradallamin guokta sierra juohkusa: akta 
vuostasj buolva juogos ja nubbe nuppát buolva juogos. 

Vuostasj buolva juohkusis oassálasstin 2058 (34 %) sijájs gudi gåhtjoduvvin. Nuppát buolva 
juohkusis oassálasstin 1168 (19 %). Vásstedimprosænnta lij vuolemus nuoramusáj gaskan, 
ålmmåj gaskan ja smáv, nuorttalijvuona stádajn. Gålmadisoasse oassálasstijs diededin  
sij li sáme.

Gatjálvissjiemán lidjin gatjálvisá tjerdalasj duogátja ja giela birra, varresvuoda, iellem-
vuoge, iellemdile, badjelgæhttjama, identitiehta, árbbedábálasj tjehpudagáj/russtima birra, 
bájkkáj ja kultuvrraj gullut, politihkalasj oassálasstema, vuojno sámegielaj gáktuj, manen la 
jåhtåm ja makkir sáme fálaldagá li mánájårruhijn ja skåvlåjn. 

Álggo
Nuppát væráltdoaro maŋŋela li moaddása Vuonarijkan rabdaguovlo suohkanijs stádajda 
jåhtålam. Uddni årru ienep gå 80 % Vuona viesádijs tjoahkkebájkijn (1). Moadda sáme li aj 
válljim stádajda jåhtet. Mærkkan dasi la gå Sámedikke jienastuslåhko lassáj ienebut stádajn 
gå ieme sáme årrombájkijn (2). Ajtu la ienemus oasse varresvuoda dutkamis sáme álmmuga 
birra dagádum rabdaguovlo viesádij gaskan. Duola degu de li dåssju guokta stádasuohkana 
(Áltá ja Oarjje-Várjjaga) dan 25 suohkana gaskan ma li sebrudahtedum SAMINOR varres-
vuohta- ja iellemdileguoradallamij (lågå ienebut SAMINOR:a birra 2. kapihttalin) (3-5). 
Diehtovádne urbána sámij varresvuoda ja iellemdile birra lij duogátjin gå Sáme varresvuo-
dadutkama guovdásj álgadij guoradallamav «Fra bygd til by» (Bájkes stádaj). Dán kapihttalin 
gåvvidip guoradallamav ja dáhtátjoahkkev ja åvddånbuktep nágin bajep båhtusijt.

«Fra bygd til by» guoradallama birra
«Fra bygd til by» guoradallamin li guokta oase: registaranalijssa jåhtålimminsstaris ja  
gatjálvissjiebmáguoradallam mij manáj vuona stádaj viesádijda gudi li sáme-dáttja rabda-
guovlo suohkanijn bajássjaddam. 

Oasse 1 – registaranalijssa
Guoradallama vuostasj oasse lij registaranalijssa mij gehtjadij ållessjattukiellema vuostasj 
oasev jali ietjá bágoj javladum nuorra ållessjattugijt (6). Analijssa lij aktisasjbarggo SSHF 
ja Norsk institutt for by- og regionforskning (NIBR) gaskan. Diedo Álmmukregisstaris 

viettjaduvvin. Álmmukregistar álgaduváj jagen 1964 ja danna li tjåvdadiedo gájkaj birra 
gudi Vuonarijkan årru, duola degu årromsadje, sivijla dille, jåhtem ja namá målssom. 
Álmmukregisstara diedoj navti bæssá tjuovvolit aktugasj ulmutja jåhtålimev. Statistihkalasj 
guovdásjdåjmadahka (SSB) ja NIBR li tjoahkkim jåhtemdiedojt ja edna dåbddomerkajt  
gájkajs gudi Vuonan årru, jåhtemhiståvrålasj dáhtábásan. Dán diedo milta gávnajma juohk-
kahattjav gut lij riegádam ájggudagán 1950–1974 (25 jahkebuolva) ja gudi 15-jagágin årru 
avtan dajs 23 rabdaguovlo suohkanin Finnmárkos nuorttan gitta Nuortta-Trøndeláhkaj 
oarjján. Divna dan 23 tjuoldedum suohkanin li stuorra oasse álmmugis sáme. Diehtten 
dahkap jut dán kapihttalin adnep suohkanij ja fylkkasuohkanij namájt ja rájájt navti 
gåk lidjin jagen 2014, suohkanådåstusá åvddåla. Suohkana juogeduvvin gietja sáme 
rabdaguovlluj:

1.	Sis-Finnmárkko: Kárásjjåhkå, Guovddagæjnno
2.	Lulle-Finnmárkko: Unjárgga, Dætno, Porsáŋŋgo, Gáŋŋgavijkka
3.	Alle-Finnmárkko: Sválesnuorre, Láhppe
4.	Nuortta-Råmsså: Gájvuodna, Omasvuodna, Ivggo, Návuodna
5.	Oarjje-Råmsså: Evenássje, Skáne, Rivtak, Loabák
6.	Nordlánnda nuortta: Hábmer, Divtasvuodna
7.	Nordlánnda oarjje ja Nååmesjevuobme: Aarbårdde, Gaala, Namsskogan, 

Raavrhvijkka, Snåasa  

Viettjaduvvin aj diedo gånnå dá ulmutja årrun jagen 2008, gå lidjin álldarin 33–57 jagága. 
Duola degu registrieriduváj jus årrun nágin dajs 51 stádan/stádasuohkanin. 

Galles li stádajda jåhtålam, ja galles li báhtsám?
Gájka dát gietjat rabdaguovlos la edna jåhtålibme ierit. Dat 22 997 ulmutjis gudi dáj suoh-
kanijn årrun 15-jagágin, lidjin 8318 ulmutja (36 %) gudi årrun nágin stádan Vuonan jagen 
2008. Dájs lidjin 4489 nissuna ja 3829 ålmmå, mij merkaj 39 % nissunijs ja 33 % ålmmåjs.

Stuoves årrom la viek unne gájka dán gietja rabdaguovlon, ietján gå Sis-Finnmárkon, gånnå 
la viek alla, sierraláhkáj ålmmåj gaskan. Suláj lahkke divna báhtjajs Sis-Finnmárkon ælla 
goassak diededam jåhtemav. Jus buohtastahttá vuona suohkanij stuoves årromijn åbbålattjat 
de la dat 36 % ålmmåj gaskan ja 26 % nissunij gaskan gå gehtjat sijájt gudi li badjel 40 jage 
vuorrasa. Dan 23 sáme rabdaguovlo suohkana registaranalijsan, li gasskamærrásattjat 27 % 
ålmmå ja 16 % nissuna stuovesårro. Jus válldep ierit Sis-Finnmárkov, de li dájn suohkanijn 
24 % ålmmåjs ja 13 % nissunijs stuovesårron, mij merkaj dåssju lahkev dáses lándan ietján. 
Ietjá bágoj javladum li Kárásjåhkå ja Guovddagæjnno sierralágásj dilen mij guosská makta 
ulmutja báhtsi stuoves årron.

Gåsi jåhtåli?
Jåhtålibme målsoj guovlos guovlluj. Gåvos 1 vuoset stuorámus jåhtålimijt dat gietjat rab-
daguovlos stádasuohkanijda ma li gávtse juohkusij juogedum. Dábálamos la lagámus stádaj 
jåhtet, vargga 40 % sijájs gudi jåhtin, mannin lagámus stádaj. Sis-Finnmárkko ja Lulle-
Finnmárkko li vehi ietjálágátja danen gå dåppet ienebut jåhtåli Osloj jali ietjá stádajda 
Oarjje-Vuonan. Tråmssåj aj moaddása jåhtåli Nuortta-Råmsås, birrusij 60 % sijájs gudi 
dáppe stádaj jåhti årruji Tråmssåj. Dát guovlos la binnemus jåhtem Oarjjelij-Vuodnaj. 
Duodden Tråmssåj ienemusá jåhtåli ájge tjadá. Alle-Finnmárkos jåhti lahkke sijájs gudi 
stádajda jåhti juogu de Áltáj jali Hammerfæsstaj, madi Oarjjelij-Råmså rabdaguovlojs 
moattes (41 %) jåhti Hárstáj jali Narvijkkaj. Suohkanijn Nordlánda nuorttalamos oasen ålos 
(37 %) jåhti Bådåddjuj. Oarjjelsáme guovlo rabdaguovlo ma li Nordlánda ja Trøndelága 
rájen li vehi ietjálágátja navti jut e sæmmi álu lagámus stádajda jåde Helgelátten jali Måvvåj. 
Stádajåhtem dájs guovlojs manná ienebut Roandemij, Steinkjerraj ja Namsosaj (39 %). 

Gåvos 1: Jåhtålibme 23 sáme rabdaguovlo suohkanis (juogedum gietja oassáj) 51 stádaj/stádasuohkanij (juoge-
dum gávtse stádajuohkusij). 8318 ulmutja li jåhtåm dáj guovloj gaskan ájggudagán 1965–2008. Gånnå binnep gå 
50 ulmutja li jåhtåm de ij dat vuojnnu gåvvusin. Gåvvusa vuodo la tabælla 2.3 rappårtån: Sørlie et al. (6), https://
hdl.handle.net/20.500.12199/5576.

Geografijjalasj ja sjiervij tjanádum ieridisá jåhtema ja stuovesårroma gaskan
Finnmárko fylkan lidjin suohkana gånnå lidjin sihke ienemus ja binnemus gudi stádajda 
jåhtålin, gånnå Sválesnuoren ja Láhppen lij alemus jåhtålibme ierit (50 %), madi sáme 

https://hdl.handle.net/20.500.12199/5576

ieneplåhkosuohkana Kárásjjåhkå ja Guovddagæjnno lidjin suohkana gånnå binnemusá 
ierit jåhtålin (25 %). Ienep nissuna (39 %) gå ålmmå (33 %) lidjin stádajda jåhtålam. 
Næjtso jåhtåli aj ienep gå báhtja ietjá rabdaguovlo suohkanijda, sihke ietjá sáme guovlojda 
Nuorttalij-Vuonan ja lándan ietján. Ihkap sieradusá sjiervij gaskan, mij guosská jåhtemij, 
la tjanádum dasi jut ålmmå ienebut gå nissuna válldi badjel æládusåbmudagájt sijdabá-
jken ja jut nissuna ienebut jåhtåli iellemguojme sijddasuohkanij gå nuppe guovlluj. Jåhtem 
ietjá sáme guovlojda la binnum, valla nuoramusáj gaskan la vas lassánam. Ruopptot jåhtet 
bajássjaddamsuohkanij la suláj sæmmi dábálasj nissunijda gå ålmmåjda, 17 % ja 15 %. 

Ålles registaranalijssa åvddån biejaduvvá rappårtån «Flytting til byer fra distriktsområder 
med samisk bosetting» (6). Nágin båhtusa registaranalijsas åvddån biejaduvvi Sáme tálla 
subtsasti 5 (7) ja Sámedikke 25-jage ávvudallama girjen (8).

Oasse 2 – gatjálvissjiebmáguoradallam
Gudi gåhtjoduvvin, ja galles válljijin sæbrrat?
Guoradallama nuppát oasse lij gatjálvissjiebmáguoradallam mav SSHF tjadádij jagen 2014 
aktan NIBR, Sáme allaskåvllå ja Statistihkalasj guovdásjdåjmadahka (9). Dáhtá gatjálvis- 
sjiebmáguoradallamis li rahpasa dutkijda gudi ájggu guoradallat sáme stádaårroj varres-
vuodav ja iellemdilev.

Gájka gudi ållidin tjuovvovasj gájbbádusájt, gåhtjoduvvin dievddet nágin gatjálvissjiemáv 
mav påstan oadtjun:

1.	Sij lidjin riegádam ájggudagán 1950–1975.
2.	Gå dievddin 15 jage, de årru avtan dájs 23 rabdaguovlosuohkanin gånnå årru  

edna sáme. 20 dát suohkanis li aj fáron SAMINOR-guoradallamin.
3.	Jage 2013 låhpan årrun sij avtan 51 tjuoldedum stádas Vuonan. Dát merkaj  

ájggudagán 1965–2013 lidjin jåhtåm rabdaguovlos stádaj. 

Sijá máná gudi lidjin badjel 18 jagága aj gåhtjoduvvin, vájku dal gånnå lidjin bajássjaddam 
jali gånnå årrun jagen 2014. Danen li guoradallamin guokta sierra juohkusa: akta vuostasj 
buolva juogos mij la rabdaguovlos jåhtåm stádaj ja nubbe nuppát buolva juogos. Nuppát 
buolva juogos soajttá jåhtåm ietjasa æjgádij siegen mánnán, jali li stádan bajássjaddam. 
Tjuoldedum suohkana ja stáda li mierkkidum kártan gåvvusin 2.

Gåvos 2: Kártta mij vuoset suohkanijt gatjálvissjiebmáguoradallamin Fra bygd til by (2014) Kártta vuoset rabda-
guovlo suohkanijt/bajássjaddambájkijt ja stádajt/stádasuohkanijt gånnå oassálasste uddni årru. Stádasuohkanij 
Ráná, Vefsn, Brønnøy ja Alstahaug gáktuj válljijma ålles suohkanav låhkåt. Dåj ietjá stádasuohkanijn gåhtjojma 
dåssju iesj stáda viesádijt. Gåvos la åvddåla ieŋŋilsgiellaj almoduvvam dán artihkkalin: Melhus et. al (9) https://doi.
org/10.1080/22423982.2020.1794456, © Senter for samisk helseforskning, lisensiert under CC BY-NC 4.0. 

Tabælla 1 gåvvit da guokta juohkusa. Gåhtjojma 6176 vuostasjbuolva stádaårrijt. Sivvan gå dát 
låhko l binnep gå registaranalijssa vuosedij (8318) la gå dán aktijvuodan gåhtjojma dåssju sijájt 
gudi lidjin iesj stádaj jåhtåm, ja ij rabdaguovlojda stádasuohkana rájáj sisbielen. Tjuolldusa 
li stáda Helgelátten, gånnå váldijma fáron ålles suohkanijt. Gåhtjojma 3394 nissunijt ja 2782 
ålmmåjt. Sæmmi degu registaranalijssa vuosedij de ienep nissuna gå ålmmå li jåhtåm sáme 
rabdaguovlojs stádajda dán ájggudagán. Dájs válljijin 2058 oassálasstet guoradallamij (vásste-
dimprosænnta 33 %). 143 gåhttjoma ruopptot sáddiduvvin boasto adressa, jábmema jali ietjá 
siváj diehti, danen lidjin 6033 gudi duodaj válldij vuosstáj gatjálvissjiemáv. Dán tálla milta 
lij almma vásstedimprosænnta 34 %. Sijáj mánáj gaskan 1168 vásstedin dat 6433 gåhtjodum 
ulmutjis (vásstedimprosænnta 18 %). Sijájs 6197 duodaj vuosstáj válldin gatjálvissjiemáv 
(almma vásstedimprosænnta 19 %). Dát la viek unnep vásstádusprosænnta gå buohtastahttá 
vuostasj buolvajn, ihkap dan diehti gå nuppát buolvva l nuorap, ja nuorap ulmutja e heva 
oassálaste álmmukguoradallamijda (3, 4, 10, 11).

Vuostasj buolvva Nuppát buolvva

Man vuorrasa 
(jage låhpan)

39–64 jagága 19–46 jagága

Gåhtjodum 6176  
(3394 nissuna, 2782 ålmmå)

6433  
(3150 nissuna, 3283 ålmmå)

Oassálasste 2058 (33 %) 1168 (18 %)

Galla oassálasste diedoj  
álldara, sjierve ja 
årromsaje birra

1996 1144

Nissuna 1227 (61 %) 744 (65 %)

Tabælla 1: Dan guovte juohkusa birra gatjálvissjiebmáguoradallamin Fra bygd til by jagen 2014.1

Gåvos 3 vuoset vásstedimprosentav sijáj gaskan gudi li duon dán stádaj jåhtåm (vuostasj 
buolvva) nissunij ja ålmmåj gaskan guovte áldarjuohkusa milta. Vásstedimprosænnta 
lij vuolemusán nuoramus áldarjuohkusin, ålmmåj gaskan, ja smáv stádajn nuorttali-
jvuonan. Ållu vuolemus oassálasstem lij ålmmåj gaskan gudi li nuorabu gå 50 jage Áltán/
Hammerfestan. Dánna ep vuoseda galles nuppát buolvan vásstedin juogedum sjiervijda, 
álldarij ja årromsadjáj, valla oanegattjat javladum de lij binnep ålmmåj gaskan gå nissunij 
gaskan, binnep nuoramusáj gaskan, alemus Oslon ja vuolemus Finnmárkon. Man tjielgga 
sieradusá li sjiervij milta vuojnná viek tjielggasit tabellan 1, gånnå ålles 65 % vásstádusájs li 
nissunijs, vájku ienep ålmmå gå nissuna gåhtjoduvvin guoradallamij.

0% 10% 20% 30% 40% 50%

Stáda Oarjjelij-Vuonan ietján gå Oslo

Ráná, Vefsn, Brønnøy ja Alstahaug

Hárstá, Narvijkka

Áltá, Hammerfæssta

Tjáhtjesuoloj, Girkkonjárgga 

Bådåddjo

Tråmsså

Roandem, Steinkjer ja Namsos

Oslo

Ålmmå 39-49 jagága Nissuna 39-49 jagága Ålmmå 50-64 jagága Nissuna 50-64 jagága

Gåvos 3: Vásstedimprosænnta gatjálvissjiebmáguoradallamin Fra bygd til by (2014) 1996 vuostasj buolva ådå 
viesádijs duot dát stádaguovlluj, juogedum álldara ja sjierve milta.

Gåsstå li oassálasste jåhtåm, ja gånnå dálla årru?
Tabælla 2 vuoset galles li jåhtåm sáme rabdaguovlo suohkanijs, nieljet nuorttalamos fylkas, 
stádajda daŋga ietjas fylkan ja stádajda ietjá fylkajn/guovlojn, guoradallama vuostasj buolva 
oassálasste. Valla lahkke oassálasstijs lidjin årrum nágin stádaj daŋga ietjas fylkan, ja gudás 
låget oassálasstes årrun stádajn Nuortta-Vuonan. Ienemus oassálasste årru Råmsån (stáda 
Tråmsså ja Hárstá – ienemusá Tråmsån), valla moattes sijájs gudi Finnmárkon jali Råmsån 
li bajássjaddam årru aj Oslon.

Bajássjaddamfylkka

Finnmárkko Råmsså Nordlánnda Nuortta-
Trøndeláhka

Udnásj 
årrom- 
sadje

Finnmárkko 266 40 11 <10

Råmsså 112 291 51 <10

Nordlánnda 30 49 220 15

Nuortta-
Trøndeláhka

<10 <10 <10 64

Oslo 151 106 55 29

Østlandet 
ietján gå Oslo

93 75 36 19

Oarjje-/Alle-/
Gasska-
Vuodna

91 66 52 48

Tabælla 2: Fra bygd til by (2014) gatjálvissjiemá guoradallamis. Galles li jåhtåm stádajda daŋga ietjas fylkan ja 
stádajda ietjá fylkajn/guovlojn, guoradallama vuostasj buolva oassálasste.2

Makkir diedo li tjoahkkidum?
Sij gudi gåhtjoduvvin oadtjun 8-bællásasj gatjálvissjiemáv mav de máhttin dievddet páhp-
párin jali nehta baktu. Gatjálvissjiemán lidjin gatjálvisá tjerdalasj duogátja ja giela birra, var-
resvuoda, iellemvuoge, iellemdile, badjelgæhttjama, identitiehta, árbbedábálasj tjehpudagáj/
russtima birra, bájkkáj ja kultuvrraj gullut, politihkalasj oassálasstema, vuojno sámegielaj 
gáktuj, manen la jåhtåm ja makkir sáme fálaldagá li mánájårruhijn ja skåvlåjn. Duodden 
gatjádijma oassálasstijs gudi ietja javllin sij li sáme máttos makta sijá mánájn la læhkám sám-
egiela fálaldahka mánájårruhin ja skåvlån. Gatjálvissjiemán lidjin da sæmmi lågenanakta gat-
jálvisá tjerdalasj duogátja ja giela birra degu SAMINOR (gehtja kapihtal 2 SAMINOR birra).

Ma li oassálasstij dåbddomerka?
Gåvvusin 4 åvddånbuktep nágin dåbddomerkajt oassálasstij birra. Ienemusá gudi 
guoradallamij oassálasstin li årrum guhkep gå lågev jage ietjasa dálásj stádasuohkanin. Sijáj 
gaskan gudi ietja lidjin stádaj jåhtåm, lidjin ienep gå gávtses låhkåsis årrum daŋga sæmmi 
suohkanin guhkep gå lågev jage, mij merkaj ienemusá li buoragit sajájduvvam dan stádaj 
gånnå årru. Sihke vuostasj- ja nuppát buolva juohkusin lij suláj gålmadisoasse gudi lidjin 
sáme máttos (730 sijájs gudi lidjin jåhtåm stádaj ja 288 nuppát buolvan), mij merkaj lidjin 
vásstedam sij li sáme unnemusát avtan dajs lågenanavta gatjálvisás tjerdalasjvuoda ja giela 
birra. Ællim ga sjiervij gaskan ieridisá mij guosská sáme duogátjav diededit.

Lahkke vuostasj buolva juohkusis ja 20 % nuppát buolva juohkusis lidjin válldum. Gå ælla nav 
moattes gudi li válldum hiehpá buoragit nasjåvnålasj tállaj ma vuosedi ienep ja ienep ulmutja 
aktu årru ja gå válldu de dat dáhpáduvvá maŋebun iellemin gå mij lij dábálasj åvddåla (1).

Badjel 60% sijájs gudi rabdaguovlos stádaj li jåhtålam, li låhkåm universitiehtan jali 
allaskåvlån, dát dásse la suláj sæmmi nissunijda ja ålmmåjda (gåvos 4). Ajtu la navti ahte 
ålmmåj gaskan la ienemus dábálasj oanep universitiehtta- jali allaskåvllåoahpojn (< 4 
jage), madi ienep nissunijn la guhkep gå niellja jage oahppo (9). Nuppát buolvan li viek 
edna ienep nissuna gå ålmmå gejn la universitiehtta- jali allaskåvllåoahppo (gåvos 4). Dát 
la degu vuorddám lip, danen gå jage 1980 maŋŋela li læhkám ienep nissuna gå ålmmå 
Vuona universitiehtaj studentaj gaskan. Goappátjij juohkusijn li viehka ållo ienep ålmmå 
gå nissuna gejna la viddnofáhkaskåvllå alemus åhpadussan.

Vájku sihke vuostasj ja nuppát buolva nissunijn la guhka åhpadus, de la ålmmåjn gejn la 
alemus sisboados, ietjas diededime milta. Ienep ålmmå gå nissuna li aj ålles ájge bargon. 
Danen gå nuppát buolva juohkusa oassálasste li nuorap gå vuostasj buolva juohkusa 
oassálasste, oassálasstij gudi li muhtema dåssju 19 jagága, de li dávk moattes gudi ælla 
ájn ållim ietjasa åhpadusáv, ælla háhppidam válldut jali barggagoahtet. Dat tjielggi manen 
nuppát buolva oassálasstijn la binnep bálkká ja ælla sæmmi ålos ålles virgen degu vuostasj 
buolva juohkusin. Vuorddep nuppát buolva juogos maŋenagi oadtju ienep alep oahpov gå 
ietjasa æjgáda ájge bále.

0% 10% 20% 30% 40% 50% 60% 70% 80% 90%

Ållesájge bargon

Familja sisboados tjoahkkáj badjel 900 000 kr.

Universitiehta/allaskåvlå oahppo

Válldum

Sáme máttos

Årrum sæmmi suohkanin badjel 10 jage

Ålmmå, vuostasj buolvva

Nissuna, vuostasj buolvva

Ålmmå, nuppát buolvva

Nissuna nuppát buolvva

Gåvos 4: Nágin dåbddomerka Fra bygd til by (2014) gatjálvissjiebmáguoradallama vuostasj ja nuppát buolva 
oassálasstijs. Vuostasj buolva juogos lij jagen 2014 álldarin 39–64 jage, madi nuppát buolvva lij álldarin 19–46 jage. 



76

Tjoahkkájgæsos
«Fra bygd til by» prosjevta måvtåstuhttem lij ahte vájlluji diedo urbána sámij varresvuoda 
ja iellemvidjurij birra. Registaranalijsa vuosedi ienep nissuna gå ålmmå li jåhtåm sáme 
rabdaguovlojs stádajda. Suohkanij ja geografijjalasj guovloj gaskan li aj sieradusá ma 
guosski jåhtålibmáj ja stuoves årromij. Vájku ij la bessam tjerdalasjvuodav gávnnat iesj reg-
istaranalijsan, de li edna sáme viesáda guoradallama divna suohkanijn. Registaranalijsa 
båhtusa vuosedi edna sáme årru stádajn Vuonan, nágin stádajn ienep gå iehtjáda. 
Registarguoradallama buoragit gåvvidi jåhtema minsstarijt ja sjiervve- ja áldarjuohke-
mav sijáj gaskan gudi li jåhtåm ja gudi li báhtsám. Dá li ájnas diedo almulasj ásadusá-
jda degu suohkanijda, fylkajda, Sámediggáj, direktoráhtajda ja departementajda. Årrom- 
ja jåhtemminsstarav buoragit dádjadit la ájnas gå dievnastusfálaldagájt galggá plánit. 
Registaranalijssa lij aj ájnas vuodon tjuovvovasj gatjálvissjiebmáguoradallamij mij vaddá 
edna diedojt rabdaguovlo álmmuga birra mij maŋenagi la sjaddam oassen stáda álmmugis.

Gatjálvissjiebmáguoradallam «Fra bygd til by» tjadáduváj sijáj gaskan gudi li guovdásj sáme 
guovlojs jåhtåm stádajda Vuonan. Tjoahkkim lip aj diedojt sijáj mánáj birra gudi li badjel 
18 jagága, valla gå ælla nav moattes sijájs gudi oassálasstin de galggá várrogisát dájt dáhtájt 
adnet. Sihke vuostasj ja nuppát buolva juohkusin la suláj gålmadis oasse gudi li sáme, navti 
máhttá guoradallat sjadde vuona biele sáme stádaårro álmmuga varresvuodav, kultuvrav ja 
iellemvuogev. Birrusij lahkke oassálasstijs li válljim årrut stádaj daŋga sæmmi fylkan gånnå 
li bajássjaddam. Siján, gudi li stádaj jåhtåm, la åbbålattjat alla oahppo, ja nissunijn la guhkep 
oahppo gå ålmmåjn.

Gatjálvissjiebmáguoradallama dáhtá li rahpasa dutkijda gudi ájggu guoradallat varresvuo-
dav ja iellemdilev vuona biele sáme stádaårroj gaskan gudi li rabdaguovlojs stádaj jåhtåm. 

Ruhtadibme
Ådåstuhttem-, háldadim- ja girkkodepartemænnta (FAD) (2014 rájes Suohkan- ja ådå- 
stuhttemdepartemænnta) la ruhtadam guoradallamav.

